
ANNOTATSIYA: Ushbu maqolada ingliz va o‘zbek bolalar she’riyatida inson va tabiat
munosabatlarining badiiy ifodasi ingliz shoiri A. A. Milne va o‘zbek bolalar shoiri Quddus Muhammadiy
jjodi misolida qiyosiy-tipologik jihatdan tahlil qilingan. Tadqiqotda ikki shoir she’rlarida tabiat
manzaralari, o‘simliklar dunyosi, insonning atrof-muhitga munosabati hamda tabiat go‘zalligini idrok
etish masalalariga alohida e’tibor qaratilgan. Shuningdek, tabiat obrazlarining bolalar dunyoqarashini
shakllantirishdagi o‘rni, ekologik ong va tabiatga mehr-muhabbat tuyg‘ularini tarbiyalashdagi badiiy-
estetik ahamiyati yoritib berilgan. Ingliz va o‘zbek bolalar she’riyatiga xos mushtarak jihatlar hamda
milliy o‘ziga xosliklar qiyosiy tahlil asosida ochib beradi.

Kalit so‘zlar: bolalar she’riyati, inson va tabiat munosabati, tabiat obrazlari, ekologik tarbiya, A. A.
Milne, Quddus Muhammadiy, qiyosiy-tipologik tahlil, tabiat tasviri, bolalar dunyoqarashi, ekologik ong.

ABSTRACT: This article provides a comparative-typological analysis of the artistic representation
of the relationship between humans and nature in English and Uzbek children's poetry, focusing on the
works of A. A. Milne and Quddus Muhammadiy. The study examines the depiction of natural landscapes,
the plant world, human attitudes towards the environment, and children's perception of natural beauty in
the poetry of both authors. Particular attention is given to the role of nature imagery in shaping children's
worldviews and developing environmental awareness, appreciation of nature, and a sense of
responsibility towards the natural environment. Furthermore, the article explores common literary
features and national characteristics of English and Uzbek children's poetry through a comparative
analysis of the selected works.

Keywords: children's poetry, human-nature relationship, nature imagery, environmental education,
A. A. Milne, Quddus Muhammadiy, comparative-typological analysis, nature description, children's
worldview, environmental awareness.

AHHOTAIIUA: B paHHOM cTarbe MPOBOJAUTCS CPaBHUTEIIbHO-TUIIOJIOTMYECKUN — aHaIu3
XYA0KECTBEHHOI'0 M300paykeHHsI B3aUMOOTHOILICHUH YesloBeKa M MPHUPOJIbl B aHITIMHCKONW U y30eKCKOM
JETCKOM 1mo33uM Ha npumepe TBopuectBa A. A. Munna u Kyanyca Myxammanu. B uccrnenoBanuu
paccMaTpUBAIOTCSI  OCOOCHHOCTH M300paKeHMs HPUPOJHBIX INei3aked, pacTUTENBHOIO MHpa,
OTHOILICHHS YeJIOBEKa K OKPY’KAIOUIeH Cpefie, a TakyKe BOCTIPUSATHS JETbMHU KpacoThl mpuposl. Ocoboe
BHUMaHHE YJENAETCSl POJIM MPUPOIHBIX 00pa3oB B (POPMHPOBAHWU MHUPOBO33PEHUS JA€Tell, pa3BUTHU
9KOJIOTMYECKOTO CO3HAHUS, JIIOOBH K IIPUPOJE U UyBCTBA OTBETCTBEHHOCTH 3a OKpYXaroulyto cpexy. Ha
OCHOBE CpPaBHUTEJIBHOI'O aHalIM3a BBIABIAIOTCS OOLIME YepThl W HAlMOHAIbHbIE OCOOCHHOCTH
AHTIIMICKOHN U y30€KCKOH JIETCKON 0931 H.

Knwuesvie cnosa: oemckas nossus, 63auMOOMHOUEHUS YeN08eKA U NPUPoObl, 06passbl Npupoobl,
akonocudeckoe gocnumanue, A. A. Munn, Kyooyc Myxammaou, cpagHumenbHo-munoioeuiecKui anaius,
u306pasicene nPUpoobl, MUPOBO33peHUe Oemell, IKOJI02UYECKOe CO3HAHUE.

Adabiyot inson va tabiat o‘rtasidagi uzviy munosabatlarni badiiy aks ettiruvchi muhim ma’naviy
vositalardan biridir. Aynigsa, bolalar adabiyotida tabiat tasviri alohida ahamiyat kasb etadi. Chunki bola
ilk bor atrof-mubhitni kuzatish, tabiat hodisalarini anglash, o‘simliklar va hayvonot dunyosiga qiziqish
orqali borliq haqidagi dastlabki tasavvurlarini shakllantiradi. Shu jihatdan bolalar she’riyatida tabiat
obrazlarining ifodalanishi nafaqat estetik zavq uyg‘otish, balki yosh avlodda tabiatga mehr, ekologik ong
va atrof-muhitga mas’uliyatli munosabatni tarbiyalash vazifasini ham bajaradi.

Bugungi kunda ekologik muammolarning global miqyosda dolzarb ahamiyat kasb etishi, tabiiy
resurslarni asrash va atrof-muhit muhofazasiga e’tiborning ortishi bolalar adabiyotida inson va tabiat
munosabatlarini chuqur o‘rganish zaruratini yuzaga keltirmoqda. Aynigsa, yosh avlodda ekologik
madaniyatni shakllantirishda badiiy adabiyotning imkoniyatlaridan foydalanish muhim hisoblanadi.
Bolalar she’riyati esa tabiat hodisalarini sodda, obrazli va ta’sirchan ifodalashi bilan ushbu jarayonda
0°ziga xos o‘rin tutadi.

Ingliz va o‘zbek bolalar she’riyati jahon bolalar adabiyotining o°ziga xos badiiy qatlamlari sifatida
tabiat mavzusini turli milliy-madaniy qarashlar asosida yoritadi. Ingliz bolalar adabiyotining taniqli
vakillaridan biri Alan Aleksandr Milne o°z she’rlarida tabiat manzaralari, bolalarning atrof-mubhit bilan
munosabati va borligni bolalarcha idrok etish xususiyatlarini o‘ziga xos poetik uslubda ifodalagan.
O‘zbek bolalar she’riyatining yirik namoyandasi Quddus Muhammadiy ijodida esa tabiat, o‘simliklar va
hayvonot dunyosi, tabiat hodisalari hamda ularga inson munosabati muhim mavzulardan biri sifatida
namoyon bo‘ladi.

Mazkur ikki ijodkor asarlarini qiyosiy-tipologik jihatdan o‘rganish ingliz va o‘zbek bolalar
she’riyatida inson va tabiat munosabatlarining mushtarak hamda farqli jihatlarini aniqlash imkonini
beradi. Xususan, tabiat obrazlarining yaratilishi, badiiy tasvir vositalarining qo‘llanilishi, bolalar
dunyoqarashiga ta’siri, ekologik tarbiya g‘oyalarining ifodalanishi va milliy xususiyatlarning poetik
talqini tadqiqotning asosiy yo ‘nalishlarini tashkil etadi.

Shu nuqtayi nazardan, A. A. Milne va Quddus Muhammadiy ijodini o‘zaro qiyoslash orqali ikki
xalq bolalar she’riyatida tabiatga munosabatning badiiy-estetik xususiyatlarini ochib berish, tabiat
obrazlarining tarbiyaviy imkoniyatlarini aniqlash hamda bolalar adabiyotining ekologik madaniyatni
shakllantirishdagi ahamiyatini yoritish mazkur tadqiqotning dolzarbligini belgilaydi.

Bolalar she'riyatida tabiat insonning ruhiy olami, dunyoqarashi va estetik tafakkurini
shakllantiruvchi muhim badiiy manbalardan biri hisoblanadi. Tabiat hodisalari, o‘simliklar, qushlar,
hayvonlar va fasllar tasviri orqali bolalarda atrof-muhitga nisbatan qiziqish, mehr-muhabbat hamda
kuzatuvchanlik xususiyatlari rivojlanadi. Shu bois ingliz va o‘zbek bolalar she'riyatida tabiat
mavzusining yoritilishi nafaqat tasviriy, balki tarbiyaviy va ma'rifiy ahamiyatga ham ega.

Ingliz bolalar she'riyatining taniqli vakili Alan Aleksandr Milne ijodida tabiat inson va borliq
o‘rtasidagi tabily munosabatlarni ochib beruvchi poetik vosita sifatida namoyon bo‘ladi. Shoirning 1924-
yilda nashr etilgan When We Were Very Young to‘plamidagi Spring Morning she'ri bunga misol bo‘la
oladi.

Mazkur she'rda bahor tongi, bulutlar, yashil maysalar, daraxtlar, qushlar va tabiat manzaralari
bolaning o°ziga xos nigohi orqali tasvirlanadi. Lirik gahramonning qayerga borayotganini aniq bilmasligi,
tabiat qo‘ynida erkin harakatlanishi va atrofdagi hodisalarni kuzatishi bolalarga xos qiziquvchanlik

hamda erkin tafakkurni namoyon etadi. Aynigsa, bulutlar va qushlarning harakati orqali tabiatga jonli va
harakatchan obraz sifatida munosabat bildiriladi'.

Milne she'riyatida tabiat oddiy manzara vazifasini bajarib qolmay, balki bolaning xayolot olamini
boyituvchi, uning atrof-muhit bilan hissiy aloqasini mustahkamlovchi badiiy vositaga aylanadi. Shoir
tabiat hodisalarini bolaning tasavvuri bilan uyg‘unlashtirib, o‘quvchini borligni kuzatishga, uning
go‘zalligini his qilishga undaydi.

O‘zbek bolalar she'riyatining yirik namoyandasi Quddus Muhammadiy ijodida ham tabiat mavzusi
muhim o‘rin egallaydi. Shoirning «Bargjon» she'ri tabiat va inson munosabatlarini o‘rganishda e'tiborga
molik asarlardan biridir. Mazkur she'rning yaratilishiga shoirning pedagogik faoliyati va tabiatshunoslik
mavzulariga bo‘lgan qiziqishi ham asos bo‘lgan. Adabiyotshunoslikka oid o‘quv manbalarida shoirning
«Momagaymoq», «Qoqi o‘t», «Bog‘imizda bir nok bor», «Tut» kabi she'rlari ham tabiat mavzusiga
bag‘ishlangan asarlar sifatida qayd etiladi.

Quddus Muhammadiy she'riyatida tabiat obrazlari bolalarga atrofdagi olamni tanitish, o‘simliklar va
boshgqa tabiiy hodisalarning xususiyatlarini anglatish bilan birga, ularda tabiatga nisbatan mehr va e'tibor
tuyg‘ularini shakllantirishga xizmat qiladi. Shoir tabiat hodisalarini bolalar tushunadigan sodda, ravon va
obrazli ifodalar orqali yoritishga intiladi?. Bu esa uning she'rlarida ilmiy-ma'rifiy mazmun bilan badiiy-
estetik ifodaning o‘zaro uyg‘unlashuvini ta'minlaydi.

A. A. Milne va Quddus Muhammadiy ijodini qiyosiy o‘rganish jarayonida har ikki shoirning
tabiatni bolalar nigohi orqali tasvirlashga intilishi umumiy xususiyat sifatida namoyon bo‘ladi. Biroq
ushbu yondashuvning badiiy ifodalanishida muayyan farqlar ham mavjud.

Milnening Spring Morning she'rida tabiat, avvalo, bolaning erkin tasavvuri va hissiy kechinmalari
bilan bog‘liq holda gavdalanadi. Shoir tabiat manzaralarini bolaning kuzatuvlari, savollari va xayoliy
tasavvurlari orqali jonlantiradi. Bunda tabiat bilan inson o‘rtasidagi munosabat ko‘proq hissiy-estetik
xarakter kasb etadi.

Quddus Muhammadiyning «Bargjon» she'rida esa tabiatni anglash va uning tarkibiy qismlarini
o‘rganish jihati alohida ahamiyatga ega. Shoir tabiat obrazlari orqali bolalarning bilimlarini boyitish,
ularni kuzatishga va atrofdagi borligning xususiyatlarini anglashga yo‘naltiradi.

Shunday qilib, Milne ijodida tabiat bolaning xayoliy va hissiy olamini kengaytiruvchi vosita sifatida,
Quddus Muhammadiy ijodida esa estetik zavq bilan bir qatorda ma'rifiy va tarbiyaviy mazmunni
ifodalovchi badiiy hodisa sifatida ko‘proq namoyon bo‘ladi.

Bolalar she'riyatida tabiat obrazlarining muhim vazifalaridan biri yosh avlodda atrof-muhitga
nisbatan ijobiy munosabatni shakllantirishdir. Tabiat tasviri orqali bolalar o‘simliklar va hayvonot
dunyosiga qiziqish bildiradi, tabiat hodisalarini kuzatadi hamda ularning inson hayotidagi ahamiyatini
anglay boshlaydi.

A. A. Milne va Quddus Muhammadiy ijodida tabiatning badiiy ifodalanishi bolalarning estetik
dunyoqarashini rivojlantirishga xizmat qiladi. Har ikki shoir tabiat manzaralarini bolalar idrokiga mos
shaklda tasvirlash orqali ularning borligqa bo‘lgan munosabatini boyitadi.

Demak, ingliz va o‘zbek bolalar she'riyatida tabiat mavzusi insonning ma'naviy olami bilan uzviy
bog‘liq holda talqin etiladi. Bu esa bolalar adabiyotining nafaqat badiiy-estetik, balki ma'rifiy-tarbiyaviy
imkoniyatlarini ham namoyon qiladi.

' Q. Muhammadiy Tanlangan asarlar — Toshkent: G*afur G‘ulom nomidagi nashriyot. - 43b.

2 Milne, A. A. When We Were Very Young. London: Methuen & Co., 1924. pg.129

Bolalar she'riyatida tabiat obrazlari badiiy mazmunni shakllantirish, bolaning borliq haqidagi
tasavvurlarini kengaytirish va uning estetik dunyoqarashini rivojlantirishda muhim o‘rin tutadi. Tabiat
obrazlari orqali shoirlar atrof-muhitning rang-barangligini, inson va tabiat o‘rtasidagi uzviy bog‘liglikni
hamda tabiat go‘zalligining inson hayotidagi ahamiyatini ifodalaydilar.

A. A. Milne ijjodida tabiat obrazlari, asosan, bolaning bevosita kuzatuvlari va hissiy kechinmalari
bilan uyg‘un holda namoyon bo‘ladi. Uning Spring Morning she'rida bahor faslining o‘ziga xos
manzaralari, osmon, bulutlar, daraxtlar va qushlar tasviri orqali tabiatning jonlanishi aks ettiriladi. Shoir
tabiat hodisalarini bolalarcha idrok etish xususiyatidan foydalanib, oddiy manzaralarga o‘ziga xos badiiy
joziba bag‘ishlaydi.

Quddus Muhammadiy ijodida esa tabiat obrazlari ko‘proq ma'rifiy va tarbiyaviy mazmun bilan
uyg‘unlashadi. Uning «Bargjon» she'rida barg obrazi orqali o‘simliklar dunyosiga xos xususiyatlarni
bolalar ongiga singdirish, ularning tabiat haqidagi bilimlarini kengaytirish imkoniyati yuzaga keladi.
Shoir tabiatning alohida unsurlarini badiiy obraz darajasiga ko‘tarish orqali bolalarda kuzatuvchanlik va
tabiatga qiziqish uyg‘otadi.

Shu jihatdan, ikki shoir ijodida tabiat obrazlari milliy adabiy an'analar va individual badiiy uslub
asosida shakllangan bo‘lsa-da, ularning umumiy maqsadi yosh kitobxonni tabiatga yaqinlashtirish, unda
go‘zallikni his etish va borligqa ongli munosabatda bo‘lish ko‘nikmalarini rivojlantirishdan iborat.

Ingliz va o‘zbek bolalar she'riyatida tabiat tasviri muayyan milliy-madaniy qarashlar bilan ham
chambarchas bog‘liq. Har bir xalgning tabiiy muhiti, turmush tarzi va madaniy qadriyatlari tabiat
obrazlarining badiiy talqiniga o‘z ta'sirini ko‘rsatadi.

A. A. Milne she'riyatida tabiat manzaralari ingliz bolalarining kundalik hayoti, sayr qilish, bog‘larda
vaqt o‘tkazish va atrofdagi borligni kuzatish kabi holatlar bilan uyg‘unlashadi. Shoir tabiatni bolaning
shaxsiy tajribasi va hissiy olami bilan bog*‘lab tasvirlaydi.

Quddus Muhammadiy ijodida esa tabiat obrazlari o‘zbek xalqgining tabiatga munosabati,
dehqgonchilik madaniyati, bog‘dorchilik an'analari va kundalik hayot bilan bog‘liq holda namoyon bo‘ladi.
Aynigsa, daraxtlar, mevalar, o‘simliklar va tabiat hodisalarining tasviri milliy turmush tarziga xos
jihatlarni aks ettiradi.

Bu ikki ijodkor she'riyatini giyoslash orqali tabiat obrazlarining fagat umumiy estetik hodisa emas,
balki milliy madaniyatni ifodalovchi muhim badiiy vosita ekanini ham ko‘rish mumkin.

Xulosa

Xulosa qilib aytadigan bo‘lsak, ingliz va o‘zbek bolalar she'riyatida inson va tabiat munosabatlarini
qiyosiy o‘rganish A. A. Milne va Quddus Muhammadiy ijodida tabiat mavzusining o‘ziga xos badiiy
xususiyatlarini aniqlash imkonini beradi. Tahlillar shuni ko‘rsatadiki, har ikki ijodkor tabiat obrazlari
orqali bolalarning atrof-muhit haqidagi tasavvurlarini kengaytirish, ularda estetik did va tabiatga nisbatan
jjobiy munosabatni shakllantirishga intilgan.

A. A. Milnening Spring Morning she'rida tabiatning go‘zalligi, bahor manzaralari va bolaning
borligni hissiy idrok etishi muhim o‘rin egallaydi. Shoir tabiat hodisalarini bolalarcha nigoh orqali
ifodalab, yosh kitobxonni atrofdagi olamni kuzatishga va uning go‘zalligidan zavqlanishga undaydi.
Quddus Muhammadiyning «Bargjon» she'rida esa o‘simliklar dunyosi va tabiatning alohida unsurlarini
badiiy ifodalash orqali bolalarning tabiat haqidagi bilimlarini boyitish hamda ularda kuzatuvchanlikni
rivojlantirish xususiyatlari namoyon bo‘ladi.

Umuman olganda, A. A. Milne va Quddus Muhammadiy ijodini qiyosiy-tipologik jihatdan
o‘rganish bolalar she'riyatida tabiat mavzusining badiiy-estetik va tarbiyaviy imkoniyatlarini yanada

chuqurroq anglashga yordam beradi. Har ikki shoir ijodi tabiatni sevish, uning go‘zalligini qadrlash va
atrof-muhitga mas'uliyat bilan munosabatda bo‘lish g‘oyalarini yosh avlod ongiga singdirishda bolalar
adabiyotining muhim o‘rnini tasdiqlaydi.

